


39. Ja`fari:  Tidak harus mengimamkan orang yang fasiq dan orang





    yang menyalahi  i`tiqad,  pelaku  bid`ah  sama ada  ia  kafir





    dengan bid`ahnya ataupun tidak.








    Syafi`i:  Makruh mengimamkan orang yang fasiq, pelaku bid`ah.





    Dan jika seseorang itu bersembahyang di belakangnya adalah





    harus.  Dan ia terbahagi kepada beberapa pendapat: 








    Pertama, mereka tidak kafir dan tidak fasiq.  Mereka itu





    berselisih  pendapat  di dalam  masalah  furu`  seperti  para





    sahabat Abu Hanifah dan Malik.  Oleh itu berimam dengan





    mereka tidaklah makruh.








    Kedua, mereka dikafirkan seperti Muktazilah.  Oleh itu tidak





    harus berimam dengan mereka.








    Ketiga, mereka adalah fasiq tetapi tidaklah kafir iaitu





    mereka yang mencaci orang-orang salaf.  Hukum ke atas mereka





    sepertilah hukum ke atas orang yang melakukan zina, minum





    arak, liwat dan lain-lain.  Mereka boleh menjadi imam tetapi





    hukumnya adalah makruh sama ada  mereka meneruskan minumannya





    sama ada bertambah ataupun tidak.  Ini adalah pendapat Abu





    Hanifah, Syafi`i dan Ahmad.  Oleh itu mereka telah menyalahi





    firmanNya  Surah Hud  11:113  "Dan janganlah  kamu  cenderung





    kepada orang-orang yang telah melakukan kezaliman yang menye�


    babkan kamu disentuh api neraka".








    Lantaran itu manakah kecenderungan yang lebih besar dari 


mengimamkan orang yang zalim di dalam sembahyang yang menjadi 


tiang ugama?   Dan firmanNya Surah al-Hujurat 49:6  "Wahai orang-


orang yang beriman, jika datang kepadamu orang fasiq membawa 


suatu berita, maka periksalah dengan teliti". Oleh itu mengenal 


pasti orangnya adalah wajib  di antaranya kebersihan (al-Taharah) 





yang menjadi syarat sembahyang.


    








40. Ja`fari: Jalan bukanlah penghalang di antara imam dan makmum.





    Tetapi dinding adalah penghalang yang menegah dari mengimam�


    kan seseorang melainkan wanita.








    Abu Hanifah: Jalan adalah penghalang yang menegah "mengimam�


    kan" seseorang melainkan dengan bersambungan saf.  Begitu





    juga air yang menjadi penghalang tetapi dinding bukanlah





    penghalang. Oleh itu seorang yang tinggal di rumahnya boleh





    mengimamkan seorang imam di masjid di antara keduanya adalah





    dinding masjid  dan rumahnya.9











41. Ja`fari:  Haram mengerjakan sembahyang Qasr  di dalam musafir





    maksiat.








    Abu Hanifah dan Malik:  Harus.9  Oleh itu  ianya bertentangan





    dengan akal  kerana Qasr  adalah rakhsah.   Dan rakhsah tidak





    boleh disertai maksiat.











42. Ja`fari: Wajib sembahyang Qasr di dalam musafir ta`at.








    Syafi`i:  Boleh  membuat  pilihan  di antara  Qasr  dan itmam


    (lengkap).9   Oleh itu  ianya  menyalahi  firmanNya Surah al-





    Baqarah  2:184  "Maka jika  di antara  kamu yang  sakit  atau





    dalam perjalanan (lalu ia berbuka), maka (wajiblah baginya





    berpuasa) sebanyak hari yang ditinggalkannya itu  pada hari-





    hari yang lain".  Dia telah mewajibkan (berpuasa) di hari-





    hari lain.  Lantaran itu ianya haram pada asal.  Oleh  itu





    setiap  orang yang  wajib Qasr  di dalam  puasanya (berbuka),





    maka wajiblah ke atasnya mengqasarkan di dalam sembahyangnya.








	`Umran bin Hasan berkata: Aku mengerjakan haji bersama Nabi 


s.`a.w., beliau mengerjakan sembahyang dua rak`at sehingga beliau 





pergi begitu juga Abu Bakr dan `Umar sehingga mereka berdua 


pergi.9








	Ibn Abbas berkata: Allah memfardukan sembahyang ke atas Nabi 


kalian di dalam musafir dua rak`at.9








	`Aisyah berkata: Sembahyang  difardukan dua rak`at, dua 


rak`at.  Ianya ditetapkan di dalam sembahyang musafir dan ditam�


bahkan di dalam sembahyang hadar (tidak musafir).9








	`Umar berkata: Sembahyang Subuh dua rak`at, sembahyang 


Juma`at dua rak`at, sembahyang Hari Raya dua rak`at, sembahyang 


musafir dua rak`at sepanjang hayat.  Ini adalah Qasr menurut lidah nabi kalian.9











43. Ja`fari:  Wajib Qasr di dalam puasa (berbuka) ke atas musafir





    "ta`at".








    Para imam mazhab empat: Boleh meneruskan puasa atau membuka�


    nya.9   Lantaran itu  mereka  menyalahi  firmanNya  Surah al-





    Baqarah 2:184  "Maka jika di antara kamu ada yang  sakit atau





    dalam perjalanan (lalu ia berbuka), maka (wajiblah baginya





    berpuasa) sebanyak hari yang ditinggalkan itu pada hari-hari





    yang lain" iaitu menafikan harus berpuasa secara ijmak.








	Al-Humaidi  telah  meriwayatkan  di dalam al-Jam`  Baina al- 





Sahihaini;  Sesungguhnya Nabi s.`a.w.  telah keluar  dari Madinah 





bersamanya sepuluh ribu Muslimun pada tahun kelapan kedatangannya 


ke Madinah.  Beliau dan para Muslimun berjalan ke Makkah beliau 


berpuasa maka merekapun berpuasa sehingga beliau sampai ke satu 


tempat bernama al-Kadyah, lalu beliaupun  membuka puasanya dan 


orang ramai turut berbuat demikian iaitu di antara Asfan dan 


Qadid.9








	Ibn `Abbas meriwayatkan bahawa Nabi s.`a.w. keluar dan orang 





ramai berselisih pendapat, ada yang berpuasa dan ada yang berbu�


ka.  Manakala beliau duduk di atas untanya, beliau meminta air, lalu beliau meletakkannya di atas untanya sehingga orang ramai 


melihat kepadanya.  Kemudian beliau meminumnya lalu orang ramai 


meminumnya bersama-bersamanya pada bulan Ramadhan.9








	Jabir b. `Abdullah  meriwayatkan bahawa  Nabi s.`a.w. keluar 





pada hari  pembukaan Makkah pada  bulan Ramadan.  Beliau berpuasa 





sehingga beliau sampai ke satu tempat bernama Kura` al-Ghamim. 


Pada  hari itu  semua orang  berpuasa.  Kemudian  beliau  meminta 





segelas air, lalu beliau mengangkatnya sehingga ianya dilihat 


oleh orang ramai kemudian beliau meminumnya.  Ada orang berkata 


kepadanya selepas itu: Orang ramai ada yang berpuasa?  Beliau 


menjawab:  Mereka itu adalah al-`Usat (pelaku-pelaku dosa).9  Ini 





adalah nas yang terang tentang pengharaman berpuasa di dalam 


musafir.








	Rasulullah s.`a.w. bersabda: "Tidak ada kebaikan berpuasa di 





dalam musafir".9  Dan sabdanya lagi "Orang yang berpuasa di dalam 





musafir sepertilah orang yang berbuka di dalam hadar".9











44. Ja`fari:  Fardu sembahyang orang musafir tidak berubah dengan





    mengikuti orang yang bermukim.


    Para imam mazhab empat:  Berubah.9  Lantaran itu mereka semua





    menyalahi umum al-Qur'an yang menunjukkan wajib mengqasarkan





    sembahyang bagi orang yang musafir sebagaimana tidak berubah�


    nya fardu orang yang sembahyang  dalam masa hadar di belakang





    orang yang musafir, dan begitulah sebaliknya.











45. Ja`fari:  Orang yang luput sembahyangnya  pada masa musafir,





    maka ia  wajib mengqadanya  di dalam masa hadar  secara Qasr.





    Demikian juga ia mengqasarkannya di dalam masa musafir secara





    Qasr  sama ada pada  masa  musafirnya  itu ataupun  pada masa





    musafir yang lain.








    Syafi`i dan Ahmad: Wajib mengqadanya secara itmam (lengkap).9





    Justeru itu mereka berdua menyalahi sabda Nabi s.`a.w. "Sesi-





    apa tidur tanpa mengerjakan sembahyang atau melupainya,  maka





    hendaklah ia mengerjakan sembahyangnya apabila ia mengingati�


    nya".9  Dan sembahyang pada masa hadar  adalah berbeza dengan





    sembahyang pada masa musafir.











46. Ja`fari: Orang yang mengerjakan sembahyang di atas kapal yang





    mampu berdiri, maka wajib di atasnya sembahyang secara ber�


    diri.








    Abu Hanifah: Harus mengerjakan sembahyang secara berdiri    ataupun duduk.9  Oleh itu ianya menyalahi nas-nas yang menun�


    jukkan wajib berdiri.  Dan apakah sebab yang mengharuskan





    duduk sedangkan ia mampu berdiri?  Dan apakah bezanya di





    antara kapal dan sebagainya?











47. Ja`fari: Orang yang melakukan dosa di dalam musafirnya seper�


    tilah orang yang keluar untuk menyamun atau berusaha untuk





    membunuh seorang muslim atau mencari sesuatu yang tidak harus 





    atau seumpamanya.  Ia tidak harus mengqasarkan sembahyangnya





    dan juga membuka puasanya.








    Abu Hanifah dan para sahabatnya, al-Thauri, al-Auza`i: Tidak





    ada perbezaan di antara musafir maksiat atau ta`at.9 Lantaran





    itu mereka menyalahi  akal dan nas.   Adapun akal kerana Qasr





    adalah  satu  rakhsah.  Oleh itu  ianya  tidak boleh  diikuti





    dengan maksiat.  Adapun nas  maka firmanNya  Surah al-Baqarah





    2:173 "Tetapi sesiapa di dalam keadaan terpaksa (memakannya)





    sedangkan ia tidak menginginkannya dan tidak pula melampaui





    batas".  Oleh itu Dia telah  mengharamkan rakhsah dan Qasr ke





    atas orang yang melampaui batas.











48. Ja`fari:  Harus  menjamakkan  di antara sembahyang  Zuhr dan





    `Asr, Maghrib dan `Isya` sama ada di dalam musafir ataupun





    hadar tanpa sebarang sebab.





    Syafi`i: Bagi orang yang harus mengqasarkan sembahyangnya,





    maka ia  bolehlah menjamaknya.9   Pendapat ini  juga dipegang





    oleh Ishak, Malik dan Ahmad.9








    Abu Hanifah: Tidak boleh menjamak sembahyang kerana musafir.





    Tetapi harus jamak di antara kedua-duanya pada masa mengerja�


    kan Haji.  Oleh itu setiap orang yang mengerjakan Ihram pada





    musim Haji sebelum tergelincirnya matahari di hari `Arafah,





    apabila ianya tergelincir, maka ia boleh mengerjakan jamak di





    antara Zuhr dan `Asr, Maghrib dan Isyak di Muzdalifah.9  Oleh





    itu mereka menyalahi firmanNya Surah al-Israk 17:78 "Dirikan-





    lah sembahyang dari sesudah matahari tergelincir sampai gelap





    malam dan (dirikanlah pula sembahyang) Subuh.  Sesungguhnya





    sembahyang boleh disaksi".








	Ibn `Abbas meriwayatkan bahawa Nabi s.`a.w. telah mengerja�


kan sembahyang Zuhr dan `Asr secara jamak, begitu juga Maghrib 


dan Isyak secara jamak  tanpa takut dan tanpa musafir.9  Kemudian 





Ibn `Abbas berkata: Nabi s.`a.w. tidak mahu menyusahkan ummatnya.











49. Ja`fari: Wajib mendahului Zuhr ke atas `Asr semasa jamak.





    Syfai`i:  Harus dimulai dengan `Asr.9   Oleh itu ianya menya-





    lahi ijmak dan perbuatan Nabi s.`a.w. dan perintah Allah yang





    mewajibkan "mendahului" Zuhr ke atas `Asr.











50. Ja`fari:  Orang yang bermukim  di sebuah tempat  atau negeri





    kerana perniagaan atau menuntut ilmu atau lain-lainnya,





    apabila ia niat bermukim selama sepuluh hari, Juma`at wajib





    ke atasnya (apabila cukup semua syarat-syaratnya).








    Pengikut-pengikut Malik dan Syafi`i menyalahinya. Oleh itu





    mereka menyalahi kewajipan sembahyang Juma`at.9











51. Ja`fari:  Wajib  Juma`at  ke atas  Ahli  al-Sawad sepertilah





    wajibnya ke atas penduduk-penduduk bandar.








    Abu Hanifah: Tidak wajib Juma`at ke atas Ahli al-Sawad. Oleh





    itu ianya menyalahi  firmanNya Surah al-Jum`at 62:9  "Apabila





    diseru untuk menunaikan sembahyang pada hari Juma`at, maka





    bersegeralah kamu kepada mengingati Allah".











52. Ja`fari:  Wajib Juma`at bagi orang  yang jauh dari tempatnya





    sekadar dua Farsakh atau kurang sedikit jika  bilangan mereka





    mencukupi dan jika bilangan mereka kurang sedikit, mereka





    wajib juga menghadirinya.  Demikian juga jika jarak tempat





    mereka kurang dari satu Farsakh.





    Abu Hanifah: Jika ia berada di luar tempatnya, ia tidak wajib





    menghadiri Juma`at apabila  bilangan mereka tidak mencukupi.9





    Muhammad berkata kepada Abu Hanifah: Adakah wajib Juma`at ke





    atas Ahli al-Zaurah al-Kufah? Dia menjawab: Tidak, kerana di





    antara al-Zaurah dan al-Kufah ada parit iaitu sebuah kampung





    berhampiran Kufah.








    Syafi`i: Tidak wajib hadir melainkan mereka berada di tempat





    di mana  mereka dapat  mendengar  azan.9  Justeru itu  mereka





    menyalahi al-Qur'an  Surah al-Jum`at 62:9  "Maka bersegeralah





    kamu kepada mengingati Allah".











54. Ja`fari: Bilangan adalah syarat pada peringkat permulaan dan





    bukan berterusan.  Lantaran itu jika mereka berkeliaran lari





    selepas takbir, maka Juma`atnya adalah sah.








    Para imam mazhab empat:  Tidak sah Juma`at.9  Oleh itu mereka





    menyalahi  sabda  Nabi s.`a.w.  "Sembahyang menurut  apa yang





    dimulakan".











55. Ja`fari:  Berada di dalam waktu  sehingga selesai sembahyang





    Juma`at bukanlah syarat di dalam Juma`at.  Jika waktunya





    habis sebelum selesai Juma`at, maka Juma`atnya sah.


    Abu Hanifah  dan Syafi`i:  Ianya menjadi  syarat.9   Oleh itu





    mereka berdua  menyalahi nas al-Qur'an  Surah al-Jum`at  67:9





    "Maka bersegeralah kamu kepada mengingati Allah" dan sabdanya





    s.`a.w. "Juma`at adalah hak yang wajib ke atas setiap





    muslim".9











56. Ja`fari:  Juma`at adalah wajib.9  Oleh itu  apabila seseorang





    itu mengerjakan Zuhr adalah tidak sah sekiranya ia sempat





    mengerjakan Juma`at.  Jika tidak ia mengulangi Zuhr.








    Abu Hanifah:  Memadai  dengan  mengerjakan  sembahyang Zuhr.9





    Oleh itu ianya menyalahi nas al-Qur'an yang mewajibkan





    Juma`at.











57. Ja`fari:  Haram musafir selepas matahari tergelincir sebelum





    sembahyang Juma`at.








    al-Hanafiyyah:  Ianya  adalah  harus.9   Lantaran  itu  ianya





    menyalahi al-Qur'an  Surah al-Jum`ah 62:9  "Maka bersegeralah





    kamu kepada mengingati Allah".








58. Ja`fari: Wajib berdiri ketika membaca khutbah.








    Abu Hanifah:  Tidak wajib.9   Oleh itu ianya  menyalahi sabda





    Nabi s.`a.w.  dan  perbuatannya  kerana beliau  tidak memberi





    khutbah melainkan dengan berdiri dan beliau bersabda: "Diri�


    lah sembahyang sebagaimana kalian melihat aku bersembahyang".





    Dan ianya khutbah sebagai ganti rak`at, maka ianya menyamai�


    nya dari segi hukum.9











59. Ja`fari: Wajib empat perkara di dalam khutbah; al-Hamdulillah





    serta memuji  ke atasNya,  salawat ke atas  Nabi s.`a.w.  dan





    keluarganya, nasihat dan membaca sesuatu dari al-Qur'an.








    Abu Hanifah: Satu perkataan sahaja wajib di dalam khutbah;





    al-Hamdulillah,  Allahu Akbar,  Subhanallah, Lailaha illallah





    atau selain daripada itu.9  Oleh itu ianya  menyalahi perbua-





    tan Nabi s.`a.w..9











60. Ja`fari:  Sunnat membaca pada rak`at pertama selepas membaca





    surah al-Fatihah, Surah al-Jum`at dan pada rak`at kedua Surah





    al-Munafiqin.





    Abu Hanifah: Boleh membaca mana-mana ayat yang dikehendaki.9





    Oleh itu ianya menyalahi perbuatan Nabi s.`a.w. yang diriway-





    atkan oleh al-Humaidi di dalam al-Jam` Baina al-Sahihain, dia





    berkata:  Sesungguhnya Nabi s.`a.w. membaca  di dalam sembah-





    yang Juma`at Surah al-Jum`at dan Surah al-Munafiqin.











61. Ja`fari:  Juma`at  wajib  sekurang-kurangnya   mendapat satu





    rak`at.








    Abu Hanifah: Juma`at boleh didapati sekalipun dengan sujud





    sahwi selepas salam.9  Oleh itu mereka  menyalahi sabda Rasu-





    lullah s.`a.w.  "Sesiapa yang mendapati  satu rak`at di dalam





    sembahyang (bersama imam) maka ia mendapati sembahyang".9











62. Ja`fari:  Orang yang tidak  wajib  ke atasnya Juma`at, tidak





    haram melakukan jual beli seperti hamba.








    Malik:  Haram.9   Justeru itu ianya menyalahi  umum al-Qur'an





    iaitu firmanNya  Surah al-Baqarah 2:275  "Allah telah mengha-





    lalkan jualbeli".  Dengan ini apa yang mengharamkan jual beli





    ialah sembahyang sebagaimana  firmanNya Surah al-Jum`at  67:9





    "Bersegeralah kamu kepada mengingati Allah dan tinggallah





    jual beli".  Lantaran itu ayat ini tidaklah sabit bagi orang


    yang tidak wajib Juma`at ke atasnsya.








63. Ja`fari:  Mengerjakan sembahyang Khauf (takut) menurut tempat





    sama ada berjalan kaki atau menunggang binatang.








    Abu Hanifah: Tidak harus mengerjakan sembahyang di dalam





    keadaan berjalan.  Malah sembahyang hendaklah dilewatkan





    sehingga selesainya  peperangan.9   Oleh itu  ianya menyalahi


        firmanNya Surah al-Baqarah 2:239 "Jika kamu  di dalam keadaan





   takut, maka sembahyanglah sambil berjalan berkenderaan".











64. Ja`fari: Harus mengerjakan sembahyang Juma`at di padang pasir





    secara mutlak.








    Abu Hanifah: Tidak harus melainkan di tempat itu sendiri atau





    di tempat dilakukan sembahyang hari raya.9








    Malik: Tidak sah Juma`at melainkan di masjid.9  Oleh itu





    kedua-duanya menyalahi umum al-Qur'an iaitu firmanNya Surah





    al-Jum`at 67:9  "Apabila diseru pada  hari Juma`at, maka seg-





    eralah kamu kepada mengingati Allah".











65. Ja`fari:  Wajib sembahyang dua hari raya  ke atas orang yang





    wajib sembahyang Juma`at.





    Malik, Syafi`i, Ahmad: Tidak wajib.








    Abu Hanifah:  Sunnat.9  Oleh itu semuanya menyalahi firmanNya





    Surah al-A`la 87:14-15  "Sesungguhnya beruntunglah orang yang





    membersihkan diri dan dia ingat nama Tuhannya, lalu dia





    sembahyang".  Dia maksudkan sembahyang hari raya iaitu menun�


    jukkan tidak ada kejayaan dengan meninggalkannya.  Mereka





    juga menyalahi perbuatan Nabi s.`a.w. yang sentiasa mengerja�


    kannya.9











66. Ja`fari: Wajib sembahyang al-Kusuf (gerhana matahari).








    Para imam mazhab empat:  Sunnat.9   Oleh itu mereka menyalahi





    sabda  Nabi  s.`a.w.  "Manakala  matahari dan  bulan gerhana:





    Kedua-duanya adalah di kalangan ayat-ayat Allah.  Kedua-





    duanya tidak gerhana kerana kematian seseorang, atau kehidu�


    pannya.  Oleh itu apabila kalian melihat kedua-duanya, sem�


    bahyanglah dan berdoalah sehingga didedahkan sesuatu untuk





    kalian".9











67. Ja`fari: Sunnat sembahyang minta hujan (al-Istisqa').





    Abu Hanifah:  Tidak ada  sembahyang baginya.9  Oleh itu ianya





    menyalahi  perbuatan  Nabi  s.`a.w..   Diriwayatkan  oleh Abu





    Hurairah,  dia berkata:  Rasulullah s.`a.w. keluar  pada satu





    hari meminta hujan  maka beliau sembahyang  dua rak`at.9  Ibn





    `Abbas meriwayatkan:  Sesungguhnya beliau s.`a.w.  telah sem-





    bahyang dua rak`at sebagaimana beliau sembahyang pada dua





    hari raya.9











68. Ja`fari: Sunnat meratakan kubur.








    Syafi`i dan para sahabatnya mempunyai pendapat yang sama.





    Tetapi mereka berkata: Sunnat adalah meratakan kubur tetapi





    manakala ianya menjadi lambang Syi`ah, kami pindah kepada





    tambak. Pendapat ini juga dipegang oleh al-Ghazali.  Persoa�


    lannya adakah halal bagi  orang yang beriman kepada Allah dan





    hari akhirat mengubah hukum syarak kerana amalan sebahagian





    Muslimin?  Dan adakah mereka akan meninggalkan sembahyang





    kerana Syi`ah melakukannya?











69. Ja`fari: Wajib sembahyang ke atas orang yang mati syahid.








    Syafi`i, Malik dan Ahmad: Tidak disembahyang ke atasnya.9








    Oleh itu ianya menyalahi perbuatan Nabi s.`a.w. kerana beliau


    bersembahyang ke atas Hamzah dan para syahid di Uhud.9











70. Ja`fari:  Berjalan  di belakang  jenazah  atau di sebelahnya





    adalah lebih baik.








    Syafi`i, Malik dan Ahmad: Berjalan di hadapannya lebih baik.9





    Oleh itu mereka menyalahi nas kerana apa yang disunnatkan





    ialah  tasyayyu`.   Al-Humaidi meriwayatkan  di dalam al-Jam`





    Baina al-Sahihaini  Rasulullah  s.`a.w.  telah  memerintahkan 





    kami mengikuti jenazah.9











71. Ja`fari: Berdiri adalah syarat di dalam sembahyang jenazah.








    Abu Hanifah: Harus sembahyang di dalam keadaan duduk sekali�


    pun ia mampu berdiri.  Oleh itu ianya menyalahi perbuatan





    Nabi s.`a.w.,  para sahabatnya dan  para tabi`in kerana tidak





    seorangpun daripada mereka mengerjakan sembahyang jenazah





    dalam keadaan duduk.9











72. Ja`fari: Wajib Takbir lima kali.





    Para imam mazhab empat: Wajib empat takbir.9  Oleh itu mereka





    menyalahi perbuatan Nabi s.`a.w..  Al-Humaidi meriwayatkan di





    dalam al-Jam` al-Baina al-Sahihain  bahawa dia berkata:  Zaid





    b. al-Arqam mentakbir lima kali, maka aku bertanya kepadanya:





    Dia menjawab: Rasulullah s.`a.w. mentakbir lima kali.9  Amiru





    l-Mukminin mentadbir lima kali ke atas jenazah Sahal b.





    Hanif.9











73. Ja`fari:  Sunnat meletakkan dua  pelepah tamar yang terbuang





    daunnya.








    Para imam  mazhab empat:  Tidak  sunnat.9   Al-Humaidi  telah





    meriwayatkannya  di dalam al-Jam` Baina al-Sahihain  daripada





    Nabi s.`a.w.:  Sesungguhnya  beliau  melalui  dua kubur  yang





    sedang disiksa. Maka beliau bersabda: Kedua-duanya sedang





    disiksa. Tetapi kedua-duanya  bukanlah disiksa kerana dosa





    besar. Salah satu daripadanya tidak membersihkannya dari





    kencing dan yang kedua mengumpat.  Kemudian beliau mengambil





    satu pelepah tamar yang basah dan membelah dua, lalu memacak�


    kannya pada setiap kubur satu pelepah.  Mereka berkata: Wahai





    Rasulullah! Kenapa anda melakukannya?  Beliau menjawab:





    Mudah-mudahan ia dapat meringankan siksa kedua-duanya selama


    kedua-duanya (pelepah) tidak kering.9








	Di dalam riwayat Sufyan al-Thauri, dia berkata: Sesungguhnya 


Rasulullah s.`a.w. bersabda kepada orang-orang Ansar:  Kelilingi-





lah para sahabat kalian. Alangkah sedikit orang-orang yang dike�


lilingi di hari kiamat. Mereka bertanya: Apakah itu lingkungan? 


Beliau bersabda: Diletakkan dua pelepah tamar yang hijau.9














































































































Bab Zakat (al-Zakat)








Fasal ketiga tentang zakat (al-Zakat), dan ia mengandungi 18


 masalah:








1. Ja`fari: Unta apabila melebihi seratus dua puluh ekor. Maka





    setiap empat puluh ekor,  seekor bint lubun9 dan  setiap lima





    puluh ekor seekor haqqah.9








    Abu Hanifah:  Memulakan fardu pada  setiap lima ekor,  seekor





    kambing bersama dua Haqqah sehingga seratus empat puluh lima.





    Maka ia  dikenakan dua Haqqah,  dan bint Makhad.9  Dan setiap





    seratus lima puluh, tiga haqqah.








	Kemudian  dimulakan  fardu  dengan kambing  sehingga seratus 





tujuh puluh empat.  Dan setiap seratus tujuh puluh lima ialah 


tiga  haqqah dan  bint Makhad.   Dan setiap  seratus  lapan puluh 





lapan, dikenakan  dua haqqah dan bint lubun.   Dan setiap seratus 





sembilan  puluh  sembilan,  dikenakan  empat haqqah  sehingga dua 





ratus.  Kemudian dilakukan pada setiap lima puluh apa yang dilak�


ukan pada lima puluh selepas seratus lima puluh sehingga berakhir 


kepada  dua haqqah.   Dan apabila  ianya  berakhir kepadanya,  ia 





berpindah kepada empat haqqah bersama bint Makhad,  kemudian bint 





lubun, kemudian satu haqqah dan  berdasarkan kepada inilah ia di- 


mulakan.








	Oleh itu ianya menyalahi sabda Nabi s.`a.w.  di dalam Sahih-





sahih Ahlu s-sunnah  daripada Malik,  bahawa apabila  ia melebihi 





seratus dua puluh,  maka setiap  empat puluh ekor dikenakan  bint 





lubun dari setiap lima puluh haqqah.9











2. Ja`fari: Pemilik membuat pilihan di antara mengeluarkan dua





    haqqah  dan banat al-Lubun setiap dua ratus ekor.








    Abu Hanifah: Wajib dua haqqah sahaja.9  Oleh itu ianya menya-





    lahi sabda Nabi s.`a.w. yang memberi pilihan di antara kedua-





    duanya.   Lantaran itu  "mewajibkan" salah  satu  daripadanya





    adalah menyalahi pilihan tersebut.











3.  Ja`fari: Wajib menunaikan zakat apabila cukup setahun.








    Abu Hanifah: Tidak wajib melainkan apabila ia dituntut.9  Dan





    tidak ada tuntutan di sisinya pada harta-harta yang tersem�


    bunyi (al-Batinah).   Oleh itu  ianya menyalahi  firman Allah





    S.W.T.  Surah  al-Baqarah 2:43  "Dan dirilah  sembahyang  dan





    tunaikanlah zakat".











4.  Ja`fari: Zakat wajib pada `ain.


    Syafi`i: Zakat wajib pada diri (dhimmah).9  Oleh itu ianya





    menyalahi sabda Nabi s.`a.w.:  "Apabila cukup lima ekor dike-





    nakan seekor kambing. Apabila sampai dua puluh lima dikenakan





    zakat seekor bint Makhad". Dan beliau bersabda tentang lembu: 





    "Apabila cukup tiga puluh,  ia dikenakan tabi`  atau tabi`ah.





    Dan setiap empat puluh kambing, dikenakan seekor kambing".9


    








5. Ja`fari: Sesiapa yang mengubah hartanya atau sebahagiannya





    dengan meguranginya, tidak diambil zakatnya tetapi diambil





    sadqah sahaja.








    Malik dan Ahmad: Zakat diambil daripadanya dan diambil sepa�


    ruh hartanya.9   Oleh itu kedua-duanya  telah menyalahi sabda





    Nabi s.`a.w. "Tidak ada hak pada harta selain dari zakat".9











6.  Ja`fari:  Zakat tidak  wajib  ke atas kanak-kanak  dan orang





    gila.








    Syafi`i: Wajib.9 Oleh itu ianya menyalahi sabda Nabi s.`a.w.:





    "Qalam diangkat  dari tiga:  Kanak-kanak sehingga  ia baligh,





    orang yang tidur sehingga ia bangkit  dan orang gila sehingga


    ia sembuh".9











7.  Ja`fari:  Perak wajib  zakat apabila  cukup  (bersihnya) dua





    ratus dirham.








    Abu Hanifah: Perak yang belum dibersihkan tetapi kurang





    daripada separuh wajib zakatnya sekalipun ia masih berhutang





    dua ratus dirham bersih.  Maka ia memberi perak yang belum





    dibersihkan kurang daripada separuh, sekalipun satu biji





    adalah  memadai.9   Oleh itu  ia menyalahi  sabdanya s.`a.w.:





    "Tangan dipertanggungjawabkan apa yang diambilnya sehingga ia





    menunaikannya".9  Kerana  ia  mengambil  dirham  yang  bersih





    bagaimana ia memadai dengan membayar perak yang tidak bersih





    kurang dari separuh?  Dan sabdanya s.`a.w.:  "Kurang daripada





    lima awwaq adalah sadqah"9  dan perak yang  belum dibersihkan





    itu bukanlah dikira "mata wang".











8. Ja`fari: Perak palsu tidak boleh diganti dengan yang asli





    (bersih).








    Abu Hanifah: Ianya boleh.9  Oleh itu ianya menyalahi sabda





    Nabi s.`a.w.: "Pada yang halus (bersih) itu  ialah dua perpu-


    luhan lima peratus".9











9.  Ja`fari: Tidak dikenakan zakat pada perkara yang lebih dari�


    pada dua ratus sehingga ia meningkat kepada empat puluh, maka





    ia dikenakan satu dirham.








    Malik, Syafi`i dan Ahmad: Perkara yang lebih daripada dua





    ratus dikenakan zakat dua perpuluhan lima peratus.9  Oleh itu





    ianya menyalahi  sabda Nabi s.`a.w.  "Bawa  datanglah  sadqah





    yang halus (yang telah dibersihkan) setiap empat puluh dir�


    ham, satu dirham".9











10. Ja`fari: Zakat kuda tidak wajib.








    Abu Hanifah: Wajib.9  Oleh itu ianya menyalahi sabdanya





    s.`a.w.: "Aku memaafi kuda dan hamba".9











11. Ja`fari:  Emas tidak dicampur  dengan perak  jika salah satu





    daripadanya kurang nisab.








    Abu Hanifah dan Malik: Dicampur.  Lantaran itu kedua-duanya





    menyalahi sabda Nabi s.`a.w.:  "Tidak wajib zakat jika kurang





    daripada lima awwaq,  begitu juga  emas yang  kurang daripada





    dua puluh mithqal tidak dikenakan zakat".9











12. Ja`fari: Haul dikira pada semua nisab.








    Abu Hanifah: Memadai wujudnya di dalam haul.9   Jika ia memi-





    liki empat puluh ekor kambing secara "lepas" kemudian seekor





    daripadanya mati, kemudian sebelas lagi hilang, kemudian





    cukup nisab,  ia mesti  mengeluarkan semua  zakat.   Oleh itu





    ianya menyalahi sabda Nabi s.`a.w.:  "Tidak wajib  zakat pada





    harta  yang kurang  satu haul".9   Dan ini tidak  sampai satu





    haul.











13. Ja`fari:  Tidak wajib zakat pada  barang perhiasan  sama ada





    haram ataupun halal.








    Abu Hanifah dan Syafi`i:  Wajib.9  Lantaran itu  kedua-duanya





    menyalahi sabda Nabi s.`a.w.:  "Tidak wajib zakat pada barang





    hiasan".9











14. Ja`fari: Wajib zakat ke atas orang yang berhutang atau memin�


    jam.


    Abu Hanifah:  Tidak wajib.9 Oleh itu ianya menyalahi umum al-





    Qur'an  Surah  al-Taubah  9:103  "Ambillah  dari  harta-harta





    mereka sebagai zakat".   Dan umum sabda  Nabi s.`a.w.:  "Pada





    setiap lima ekor unta, seekor kambing".9











15. Ja`fari: Makruh memiliki apa yang dizakatkan secara sukarela





    dan sah ia menjualnya jika perlu.








    Malik: Tidak sah.9











16. Ja`fari:  Wajib khums  ke atas  setiap apa  yang didapati  di





    dalam peperangan dan lain-lain.








    Para imam mazhab empat:  Tidak wajib khums melainkan  ke atas





    barang rampasan  di dalam peperangan.9   Lantaran itu  mereka





    menyalahi firman Allah S.W.T. Surah al-Anfal 7:41 "Ketahuilah





    apa yang kamu dapati sesuatu, maka bagi Allah seperlima...".











17. Ja`fari:  Apabila hamba dimiliki  oleh dua orang, maka zakat





    fitrahnya adalah wajib ke atas mereka berdua. Sekalipun





    seorang di kalangan seribu hamba itu dimiliki secara syarikat





    atau di antara kedua pemiliknya seribu hamba secara syarikat.





    Maka fitrah wajib ke atas semua.





    Abu Hanifah: Tidak wajib zakat fitrah hamba yang dimiliki





    secara  syarikat  ke atas  pemilik-pemiliknya.9  Begitu  juga





    keadaannya jika sebahagian hamba yang merdeka, maka wajib di





    atas pemiliknya menurut bahagiannya.  








    Abu Hanifah: Tidak wajib fitrah.  Oleh itu ianya menyalahi





    suruhan umum wajib mengeluarkan zakat fitrah ke atas hamba





    tanpa hujah.9











18. Ja`fari:  Zakat harta dan badan  tidak luput dengan kematian





    orang yang wajib ke atasnya zakat sebelum menunaikannya di





    dalam keadaan mampu.








    Abu Hanifah:  Luput.9   Oleh itu ianya menyalahi firman Allah





    S.W.T.  Surah al-Taubat 9:103  "Ambillah daripada harta-harta





    mereka sebagai zakat".  Dan sabda Nabi s.`a.w.: "Hutang Allah





    itu lebih berhak untuk dilaksanakan".9

